
Nassuiaatit nalinginnaasut 
 
Ukiumut aningaasanut inatsiseqarfiusumut 2015-imut Inatsisartut aningaasanut 
inatsisigigallagassaat pillugu Inatsisartut inatsisaat nr. 13 1. oktober 2014-imeersoq  aammalu 
inatsisissatut siunnersuutip uuma malitsigisaanik allannguutissat tunngavigalugit 2015 pillugu 
, aningaasanut inatsisissap inaarutaasup akuersissutigineqarnissaata tungaanut 
Naalakkersuisut pisariaqartumik ingerlatsisinnaanissaat Naalakkersuisut 
tunngavissiorneqarput. 

 
Siunnersuummi aalajangersakkanut ataasiakkaanut nassuiaatit 

 

§ 1-imut 
Nr. 1-imut 
§ 4, imm. 1, nr. 1-imi sanaartornermi suliat ingerlanneqartut sukumiisumik nassuiarneqarput. 
Sanaartornermi sulianut ingerlasunut killiliussat ilutigitillugu qaffanneqarput katillugit 300 
mio. kr.-nit katillugit 319 mio. kr.-nut. Sukumiisumik allattorneri tabelimi tulliuttumi 
allassimapput. Suliat ingerlasut nassuiarnerisa saniatigut § 4, nr. 2 naapertorlugu suliassat 
pilersaarusiorlugit aallartinneqareersut, kiisalu § 4, nr. 3 naapertorlugu Namminersorlutik 
Oqartussat inissiaataannut attartortittakkanut aningaasaliissutigeqqitassat ingutsigassallu 
nassuiaataat  aamma allassimapput. 
  



Sanaartornermi suliat ingerlanneqartut, sanaartornermi pilersaarusiugassat ingerlanneqartut 
kiisalu Namminersorlutik Oqartussat inissiaataannut attartortittakkanut 
aningaasaliissutigeqqitassat ingutsigassallu. 
 
Konto Sumiiffik P nr. Sanaartornermi suliat ingerlasut (320 mio. kr. 

tikillugit) 
AI + TA 2014 UM 2015 

822002 60 90022 Pisariillisaanermik suliniut, ERP 2.500.000  13.000.000  

833012 100 44035 Aasianni utoqqaat illuat 2.700.000  700.000  

844010 30 50110 Atuarfik, Narsaq 22.500.000  21.400.000  

844010 83 50111 Atuarfimmik nutarterineq/allannguineq/allisitsineq, 
Sarfannguit 

5.000.000  2.000.000  

844012 120 52086  PISPS-ip allilernera, Ilulissat 8.344.000  40.000.000  

844012 20 52087 NI+GU taartissaannik sanaartorneq, Qaqortoq 35.000.000  37.500.000  

844012 60 52096 Tech College-mut halimik pisineq, Nuuk 0 1,500,000 

844015 60 52077 Kujallerpaani ilinniartut inaannik sananeq, Nuuk 
immikkoortoq 1. 

11,000,000  20.000.000  

844016 60 56003 KNR nutaaq 20.000.000  50.000.000  

866001 996 46019 Elektronisk Patient Journal 8.575.000  5.375.000   

871109 996 23004 Assartuussineq pill. Isumalioqatigiissitaq - 
misissueqqaarnerit 

5.000.000  10.000.000  

897141 60 28029 Qinngutsinni immikkut ittumik nunagissaaneq 15,000,000  15,000,000  

897212 996 32124 Inissiat 12.400.000  20.700.000  

897212 70 32125 Innarluutilinnut inissiat 16, Maniitsoq 2014 3.080.000  5.920.000   

897212 80 32126 Innarluutilinnut inissiat 16, Sisimiut 2014 3.080.000  5.920.000   

897212 70 32127 Utoqqarnut inissiat 12, Maniitsoq 2014 4.820.000  3.450.000  

897212 80 32128 Utoqqarnut inissiat 12, Sisimiut 2014 4.820.000  3.760.000  

897212 180 32129 Inissiat 30 2014, Tasiilaq 8.900.000  8.900.000  

897212 60 32130 Inissiat eqaatsumik atorneqartussat 45, Nuuk 2014 12.900.000  12.900.000  

897212 170 32131 Inissiat 8, Qaanaaq 2014 2.200.000  2.200.000  

897212 100 32132 Inissiat 12 - Aasiaat 6.500.000  6.500.000  

897212 60 38013 Test Lab 0 3.275.000 

897212 60 34522 Pisissiani inissiat, sanaartorfissaq 8 34.800.000  29.000.000  

  § 4, imm. 1 nr. 1 pilersaarutit katinneri 229.119.000  319.000.000 

            

Konto Sumiiffik P nr. Pilersaarusiugassat aallartinneqareersut (30 mio. kr. 
tikillugit) 

 AI + TA 
2014 

UM 2015 

844010 120 50131 Ilulissani atuarfik nutaaq  66.500.000*  25.000.000  

  § 4, imm. 1 nr. 2 katillugit pilersaarutit 66.500.000  25.000.000  

            

Konto Sumiiffik P nr. Inissianut aningaasaliissutigeqqitat ingutserinerlu 
(50 mio. kr. tikillugit) 

 AI + TA 
2014 

UM 2015 

897212 996 34527 Nutarterinerit isaterinerillu assigiinngitsut 30.900.000  48.000.000  

  § 4, imm. 1 nr. 3 katillugit pilersaarutit 30.900.000  48.000.000  



*Nutarterinermik pilersaarut nr. 50.121 Mathias Storchip Atuarfia, Ilulissat 2013-imi 
matuneqarpoq taavalu maannakkut nutaamik sanaartornermut pilersaarummut nr. 50.131 
Ilulissani atuarfik nutaamut allanngortinneqarluni. Taamaattumik 2015 sioqqullugu 
aningaasaliissutit katinneri 66,5 mio. kr.-nik aningaasartaqartoq, tabelimi naqinneqarpoq. 
 
 
Nr. 2-mut 
§ 4, nr. 4. 
2015-imi ungasissumut attaveqaqatigiinnermut akitsuutit ukiumut 1 mio. kr.-nik qaffallugit 
akileeqqusinissamut pisinnaatitsisoq. Isertitat qaffaataasa nalunaarasuartaatitigut 
sullissisarnerit ammanerulernissaannut atatillugu Nalunaarasuartaateqarnermi Aqutsisuni 
suliaqarnerulernerit akilissavaat, najoqqutassiornerit, misissueqqissaarnerit il.il. ilanngullugit.   
 
§ 4, nr. 5. 
Nuna tamakkerlugu internettikkut suliffissarsiortarfiup atuutilersinnissaata aallartisarnissaanik 
Aningaasaqarnermut Akileraartarnermullu Ataatsimiititaliamit akuersinissamik 
pisinnaatitsisoq. Nuna tamakkerlugu internettikkut suliffissarsiorfiup atuutilernissaanut 
aningaasartuutit 2015-imut aningaasanut inatsisip akuersissutigineqarnera sioqqullugu 
akilerneqarsinnaapput. Konto pingaarnermi 64.13.23 Piareersarfiit-ni siunertamut 
tamassumunnga 2015-imi aningaasartuutit akilersinnaanissaat tamassumunnga tunngaviuvoq. 
Siunertaavoq nuna tamakkerlugu internettikkut suliffissarsiorfiup atuutilernissaa 
aningaasalerneqassasoq Konto pingaarnerup 64.13.23 Piareersarfiit iluani aningaasanit 
immikkoortinneqareertunit. 
 
Nr. 3-mut 
§7a. 
Tarnimikkut napparsimasunut pineqaatissinneqarnermikkut 
katsorsagassanngortinneqarsimasunut angerlartinneqartunut sulili ulloq unnuarlu 
angerlarsimaffimmi tarnimikkut katsorsarneqarnissamik pisariaqartitsisunut aningaasartuutit 
kimit akilerneqassanersut ersarissuunnginnerata malitsigisaanik aalajangersagaq 
ikkunneqarpoq. Naammagittaalliuummik suliap Inatsisartut Ombudsmandianut 
tunniunneqartup malitsigisaanik apeqqut pilersinneqarpoq. Tarnimikkut napparsimasunut 
pineqaatissinneqarnermikkut katsorsagassanngortinneqarsimasunut, angerlartinnerinut 
atatillugu tarnimikkut suli katsorsarneqarlutik ulloq unnuarlu angerlarsimaffimmut 
inissinneqarnissaannut aningaasartuutit 2015-imi akilernissaannut aalajangersakkap 
Naalakkersuisut pisinnaatippai. 
Oqartussaaffiit assigiinngitsut akuusut akornanni akisussaaffiit agguataarnerisa 
paasinarsinissaata tungaanut aalajangersagaq atorneqassaaq. Taamaattumik inatsisitigut 
tunngavissap pisariaqartinneqartup pilersinnissaa siunertaralugu Naalakkersuisut UK 2015-
imi siunnersuummik saqqummiussinissaat tunngaviuvoq. 
 
 



§7b.2015-imut aningaasanut inatsimmi ataatsimoortumik tapiissutit pillugit kommuninik 
inaarutaasumik isumaqatigiissutissaq akuersissutigissallugu Inatsisartunut qinersinissaq 
sioqqullugu Naalakkersuisut angumerinngilaat. 
Kommunit missingersuusiornissaat eqqarsaatigalugu kommuninut pingaartuuvoq, 
aningaasanut inatsimmi 2015-imi ataatsimoortumik tapiissutitut tigusassatik ilisimassallugit.  
Namminersorlutik Oqartussat kommunillu akornanni ataatsimoortumik tapiissutit pillugit 
isumaqatigiissut Inatsisartunut qinersinissaq sioqqullugu atsiorneqarpoq. Qinersinissarli 
pissutigalugu taanna piviusunngortinneqanngilaq, ataatsimoortumik tapiissutit katillugit kr. 
1.295.145.000  aningaasaliissutaasussat AIS 2015 akuersissutigineqanngimmat. 
Naalakkersuisut ataatsimoortumik tapiissutinut aningaasaliissutinik akiliisinnaanerinik 
aalajangersagaq pisinnaatitsivoq, taavalu kommunit aamma Kanukoka suleqatigalugit ukioq 
aningaasaqarfiusoq 2015 pillugu kommuninut ataatsimoortumik tapiissutit tamakkerlugit 
agguataarlugit. 
Aningaasaqarnermut Nunamullu Namminermut Naalakkersuisoqarfiup naatsorsuutigaa 
aningaasanut inatsiseqarfiusoq 2015 pillugu ataatsimoortumik tapiissutinik aammalu 
nalimmassaanermut aaqqissuussineq utaqqiisaasoq pillugu kommuninit siunnersuut 
aallaavigissallugu.  Agguaanermut ukiumut aningaasaqarfiusumut 2014-imut atorneqartumut 
assigusumik kommuninut ataatsimoortumik tapiissutit aqqutigalugit siunnersuut taamaattoq 
aningaasaliiffigineqassaaq.  
Kommuninut ataatsimoortumik tapiissutit agguataarnissaasa itinerusumik 
paasisaqarfiginissaat ukiup aningaasaqarfiusup 2014-ip naanissaa sioqqullugu pissasoq 
naatsorsuutigineqarpoq. 
Nalimmassaanermut aamma ataatsimoortumik tapiissutinut kommunit aamma Kanukoka 
suleqatigalugit Naalakkersuisunngortussat nutaamik atuuttuartussamillu , AIS 2016-imit 
atuutilersussamik najoqqutassiornissaat tunngavigineqarpoq, piumasaqaatinik 
kinaassusersiortuunngitsunik aamma paasissutissanik pitsaanerusumik tunngaveqartussamik. 
 

§ 2-mut 
Siunnersuutigineqarpoq Inatsisartut inatsisaat ulloq 17. december 2014-imi atuutilissasoq. 
 


